KOLOGIA

XX nenderarte plastikorik gabe bizi izan da gizakia, bai na
nende honet ako erdi al deaz gerozti k gauzak asko al datu
dira. Honel a, Mendebal deko gi zartearentzat pl asti koa 0so
asnakunt za garrantzi tsua i zan da. Gaur egun, gi zaki ak
erabiltzen dituen gauzaki etati k heren bat gutxienez plasti -
koz egi nak daude. Eta pl asti koen artean PVCaren industriak
i ndar handi a hartu du azkeneko urteetan. A abai na PVCaren
| nguruan eztabai da ugari sortu da G eenpeacek pol uitzail ea
del a esan zueneti k. Bestal de, plastikoa ekoi zt en duen
industriak kontrakoa dio eta kaltegarria ez del a def enda-
tzen du. Hastiko hau ekoi zt eko kl oroa behar da eta gehi enen
uste kl oroa da ezt abai daren gakoa.

EKOLOGIA

oli(binil kloruro)a (PVC)
asko ekoizten eta erabil-
tzen den plastikoa dugu.
Eraikuntzan erabiltzen da
nagusiki, leihoen markoak, ho-
diak, hormak, pertsianak eta ka-
bleen estaldurak egiteko. Osa-
sun-produktuak (eskularruak,
botilak...), jostailuak, enbalajeak
eta edari-ontziak egiteko ere
erabiltzen da. Ekoizterako ordu-
an, bere osagaien % 43 petrolioa
da, beste zatia azido klorhidrikoa
delarik. Eta hona hemen eztabai-
da nagusien abiapuntua: Erabil-
tzen den kloro hau kaltegarria al
da? Ekoizpena, erabilera eta ma-
terialaren amaiera (errausketa,
birziklapena) egokiak al dira?
Poluitzailea al da PVCa?
Bi iritzi kontrajarri aurkitu ditugu
galdera hauen aurrean, industria-
rena bata eta talde ekologistena
bestea.

Industria lasai, itxuraz

Jose Maria Sala, ANAIPeko (Es-
painiako Plastiko Enpresarien
Konfederazioko) PVCaren talde-
ko bozeramailea, Donostian izan
zen duela gutxi hitzaldi bat ema-
teko. Kimika Fakultateak gonbi-
daturik etorri zen Salak poli(binil
kloruro)aren defentsa sutsua
egin zuen. “Azkeneko bi urteetan
egin diren |6 ikerketa puntakoe-
nak ondorio berdinetara iritsi
dira: PVCa ez da poluitzailea.
Italian Maltoni doktoreak 1.200
animaliarekin egin zuen lan beira
eta PVCa aztertuz; 1995eko uz-
tailean Herbehereetan egin zen
ikerketa oso fidagarria izan zen;
American Society elkarteak
errausketari buruz egindako
ikerketa ere garrantzitsua izan da
eta honek PVCa ez dela kaltega-
rria baieztatu du; Suedian, egin
ziren presioen eraginez, 1995ean
debekatu egin zen, baina aurten,
egindako ikerketa baten ondo-
rioz, parlamentuak ekoizteko
debekua altxatu egin du; Espai-

nian MOPTMAk COVITECMA
enpresa kontratatu zuen urtebe-
tez ikerketa bat burutzeko. lker-
keta guztiek PVCa poluitzailea ez
dela diote. Ez dago, beraz, larri-
tzeko motiborik”.

Salaren ustez PVCa oso iraunko-
rra da, ez-sukoia, balioanitza,
% 100 birzikla daiteke, produktu
ugari egiteko balio du eta ez du
kalterik sortzen. Berak dioenez
PVCak gizarteari abantaila ugari
ekarri dizkio, baldintza onak es-
kaintzen dituelako ikuspegi logis-

A

Jose Maria Sala, ANAIP (Espainiako Plastiko Enpresarien Konfederazioa)eko
PVCaren taldeko bozeramailea, Donostian izan zen duela gutxi hitzaldi bat
emateko. Kimika Fakultateak gonbidaturik etorri zen Salak

poli(binil kloruro)aren defentsa sutsua egin zuen.

tiko batetik. Bestalde, Europan
gehien ekoizten den plastikoa da
PVCa. Jakina da Alemaniak ingu-
rugiroarekiko duen begirunea
handia dela eta Europako lehen
kontsumitzailea da. Bere atzetik
Italia eta Frantzia doaz.

Industriaren arabera, Suitzan soi-
lik debekatzen da PVCzko on-
tziak erabiltzea, baina oso
errausketa-planta zaharkituak
dituztenez birziklatzeko zailtasun
handiak dituztelako da hori eta
ez PVCa poluitzailea delako. Sa-



lak ingurugiroaren alde daudela
dio eta asko poztuko lirateke
goi-mailako ikerketa zientifiko
gehiago egingo balira.

Edozein materialen balio osoa
aztertzean, nolako bizitza-zikloa
duen ikusi behar da; lehengaiak
ateratzea, garraioa, fabrikazioa,
erabilera, transformazioa, desa-
gerketa eta birziklapena nola eta
zein ondoriorekin egiten den az-
tertzea oso garrantzitsua da.
ANAIPekoek diote PVCa nahiko
maila onean dagoela, baina orain-
dik ez daude datuak bere osota-
sunean.

Talde ekologisten boikota

Greenpeace-k dioenez PVCa po-
luitzailea da. Talde ekologista ho-
nek poli(binil kloruro)aren arris-
kuaz ohartarazi du eta kanpainak
egin ditu plastiko-mota honen
aurka. Beste talde batzuk (Eki,
Ezker Batua-Berdeak...) ere plas-
tikoaren aurka azaldu dira.

Oso bizitza-ziklo txarra duela
diote ekologistek, dioxinak eta
ftalatoak ekoizten dituela. Plas-
tiko honen itxura garbia eta hi-
gienikoa da, baina Greenpeace-
-ren arabera “kimika-industriak
gure etxeetan sartzen duen pro-
duktu toxikoen koktel bat da”.
Hasieratik amaieraraino, ekoiz-
penetik deusezteraino, transfor-
mazioan edo erabileran, PVCak
ingurugiroa eta gure osasuna
arriskuan jartzen dituela dio tal-
de ekologistak: “PVCa kloroare-
kin egiten da eta gas hau oso to-
xikoa da. Kloroa substantzia or-
ganikoekin nahastean konposatu
organokloratuak osatzen dira.
PVCa ekoiztean substantzia or-
ganokloratu toxikoen milaka to-
na sortzen dira, eta hauek at-
mosferan uztean edo ibaietara
eta itsasoetara botatzean ondo-
rio larriak agertzen dira. Dioxi-
nek, ftalataoek eta beste konpo-
satu batzuek inguruko biztanleen
osasuna kaltetu eta ingurugiroa

PYC-ART BURUZKQ ELTABAIDA GIZARTEAN

Plastikoak % 25,81
PE HD* % 16,71
PVCa % 5,6
PETa % 3,5

Tetra Brik % 19

Metalak % 15,81
Latorria % 15,6
Aluminioa % 0,38

Guztira bildutakoa % 60,79

Berreskuratu eta
eskatu ez dena

% 39,21

Guztira % 100

* Dentsitate handiko polietilenoa

Portzentaia

Ontziak

55.779,5 1.115.635
36.113 722.288
12.103 242.060

7.563,5 151.288

41.062 1.642.480

34.534,5 707.140
33.712 674.240

822,5 32.900

131.383 3.465.255

84.742

216.125

Saiolan enpresak Beasain, Ordizia, Lazkao eta Olabarrian (guztira 27.000
biztanle) jasotako materialen datuak, 1995eko urritik 1997ko urtarrilera.

pozoitzen dute. Poli(binil kloru-
ro)a garraiatzea ere oso arrisku-
tsua da, sutea gertatuz gero
PVCak azido klorhidrikoa eta
dioxinak emititzen baititu. PVCa-
ren hondakinak errausketa-plan-
tetan erretzen direnean arazo
berdinaren aurrean aurkitzen
gara”.

Eraikuntzan plastiko hau erabilie-
na da, duen kostu txikia dela eta.
Baina Greenpeace-ren ustez pre-
zio horietan ez dute sartzen
PVCak ingurugiroari egiten dion
kaltea. Alternatiba modura beste
material batzuk proposatzen di-
tuzte. Irudimena eta diseinua
erabiliz, tokian tokiko produktu
naturalagoak erabili behar direla
diote ekologistek.

Europako herrialde batzuetan
berdeek PVCaren erabilera mu-
rriztea lortu dute. Dena dela,
Europako Batasunak ez du orain-
dik neurri legalik hartu plastiko
honen aurka. Greenpeace taldea-
ren datuek azaltzen dutenez,
Alemania, Danimarka, Luxenbur-
go, Suedia eta Herbehereetako
300 hiri baino gehiagotan PVCa-

ren erabilera murrizten ari dira.
Ura ontziratzen jarduten duten
enpresa nagusiak ere, hala nola
Evian, Perrier eta Vittel, PVCa
baztertzen ari dira.

Birziklapena

XX. mendearen amaiera honetan
birziklapena puntako gaia da
maila guztietan. PVCa birzikla-
tzea zaila eta garestia dela esan
izan da. Baina, ANAIPeko ardu-
radunen ustez, PVCaren % 100
birzikla daiteke eta prozesua
merkea eta erraza da. Hauts zuri
bihurtzen da, formulazio ez-
berdinak erabiltzen direlarik pro-
duktu bakoitza egiterakoan.

Plastikoari dagokionez, kontuan
izan behar da ontzi asko erabil-
tzen dugula egunero. Paperak eta
beirak, ostera, tradizio handiagoa
dute birziklapenean, baina badi-
rudi PVCa gero eta gehiago birzi-
klatzen ari dela. Material birzikla-
tuarekin jertseak, poltsak, boti-
lak, kable-estaldurak, zapaten
zolak, altzariak eta beste hainbat

Elhuyar



EKOLOGIA DYCAR BURUZKO EZTARAIDA GIZARTEAN

Norvegia:
% Bergen eta
| Hemsedal.

Herbeherak:
Amsterdam, Haga,
Rotterdam eta

Utrechen PVCa Suedia:
saihestu Danimarka: Goteborg,
beharreko Landskrona
materiala da eta beste 138

eraikuntzan. Beste komunitate.
17 hiritan

murrizketak daude.

Alemania:
Berlin, Bonn,
Diisseldorf,
Dortmund,
Hannover,
Miinchen,
Stuttgart,
Leipzig,
Frankfurt eta
beste 184 hiri.

Belgika:
% Flandesko
| ospitaleetan.

. Luxenburgo:
"I Luxenburgo.

Austria:
Viena, Linz,
Salzburg,
Innsbruck,
Klagenfurt,
Graz, Bregenz
eta beste
hainbat hiri
eta herri txiki.

Eur opak
PVCri k
gabeko

Espainia:
Carmona,

Coca,

Badia del Vallés,
Montcada i
Rexac eta
Nardn.

1996ko urrian Greenpeace-k Europako PVCrik gabeko hirien
zerrenda bat eman zuen. Udal bakoitzak bere arauak ditu baina
ebazpen orokor batek helburu konkretua du: eraikuntzan,
bulego-ekipamenduetan, ontzietan eta enbalajeetan PVCaren
erabilera debekatzea.

produktu egin daitezke. Gipuz-
koako BERZIK enpresak, hala
ere, plastiko honen birziklapena
konplikatua dela dio. PVCa bi-
rrindu, garbitu eta zentrifugatu
egin behar da eta hauts bihurtze-
ko mikronizadore bat behar da.
Horretaz gain, birziklatzeko plan-
ta bereizi bat behar du ez baita
beste plastikoekin bateragarria.

Europako Batasunean 1994ko
abenduan onartu zen arau bat,
materialik baztertzen ez duena.
Estatu bakoitzaren gain geratu da
finantzaketa, baina bost urteko
eperako helburuak finkatu dira:
pisuan plastikoen % 50-65 jaso-
tzea, % 25-45 birziklatzea eta

materialen % 15, gutxienez, be-
rreskuratzea. Espainian materia-
len % 6 birziklatzen da eta
% |5era iristea espero dute bost
urteren buruan. Horretarako,
dagoeneko Frantzian erabiltzen
ari diren puntu berdearen sistema
erabiliko da denbora gutxi barru:
ontziak 30 pezeta balio baldin
badu, 3| pezetatan saltzen da eta
pezeta hori birziklapenaz ardura-
tuko den enpresari emango zaio;
enpresa horrek gestionatuko du
birziklapena, baina hondakinak
biltzeko ardura udalek izango
dute. Hau guztia martxan jartze-
ko lege-proiektu bat onartu

beharko da.

Euskal Herrian zer?

Hego Euskal Herrian PVCa
ekoizten duten bi enpresa daude:
Barakaldoko Compaiiia Espafola
de Petréleos eta Hernaniko EIf
Atochem. Baina plastiko honen
hondakinak ez dira hemen birzi-
klatzen; Bartzelonara bidaltzen
dira han birzikla dezaten.
Gipuzkoan plastikoak birziklatze-
ko sistema bat martxan jarri da
eta Espainiako legeari aurrea har-
tu nahi zaio. lrufiean ere mugi-
tzen hasi dira eta hirugarren edu-
kiontzia jarri da leku batzuetan.
Baina gainerako herrialdeetan
plastikoa ez da birziklatzen.

Sasieta Mankomunitateko hon-
dakinekin (Beasain, Ordizia,
Lazkao eta Olabarria) bi enpre-
sa ari dira lanean. Alde batetik,
SAIOLANEek sorturiko BERZIK
enpresak materialak jaso (3.
edukiontziaren bitartez), bana-
tu eta sailkatu egiten ditu. Eta
bestetik, REMAPLAST enpre-
sak plastikoak birziklatzen ditu.
Baina azken honetako gerente-
ak, Jose Manuel Fernandezek,
dioenez, PVCa ez dute birzikla-
tzen beste plastikoekin batera-
garria ez delako. Gaur egun,
Gipuzkoan ez dago hondakin
nahikoa PVCa birziklatzeko
planta bakar bat egiteko eta,
ondorioz, Bartzelonara bidal-
tzen da. REMAPLASTeko ge-
renteak uste du PVCa, ontzie-
tan bereziki, desagertzen joan-
go dela. “Merkatuak gero eta
gutxiago onartzen du poli(binil
kloruro)a. Etorkizuneko plasti-
koa poli(etilen tereftalato)a,
PETa, da: % 100 birziklagarria
da, ez du toxinarik sortzen eta
errausketarako ona da”. Aste-
ro hiru tona hondakin iristen
dira fabrikara eta % 75 birzikla-
tzen dute.

BERZIK enpresako Felix Ezku-
rrak ere baieztatzen duenez,
PETa eta polietilenoa errenta-
garriagoak dira PVCa baino.
“PVCaren bizitza-zikloa okerra-
goa da eta behin prozesua
bukatu ondoren ez du dirurik
ematen”. Dena dela, badirudi
beste plastikoen birziklapenak
etorkizuna duela Euskal He-
rrian. Aurtengo azken hilabete-
etarako hiru metro kubikoko
200-300 edukiontzi jarriko dira
Donostian. Honela, 2001. urte-
rako Gipuzkoan plastikozko
ontzien % |7 jasoko direla uste
da. Beste probintzietan ere
antzeko sistemak martxan jarri-
ko direla nahi izatekoa da.

* ZETIAZ - Elhuyar

* Nola hautatu?
* Nola zaindu?
* Nola ugaldu?

Jakoba Errekondo

adituaren liburuak, landareei buruz

dituzun zalantzak av‘gifuko dizkizu

0 Harpideduna naiz.

[0 ETXe BARRURAKO LANDAREAK liburua jaso nahi dut.

|zen-deiturak

Helbidea

Hiria

P.K.

Tel.

Ordainketa:

Kontu korrontearen zenbakia:

Bankua:

Sukurtsala

ELHUYAR KULTUR ELKARTEA. Asteasuain poligonoa.
14. pabilioia Txikierdi auzoa. 20170 Usurbil (Gipuzkoa)

Tel.: (943) 36 30 40 - (943) 36 30 41; Fax-zk.: (943) 36 31 44
E-mail: elhuyaOl @sarenet.es



